
 

Олий ва ўрта махсус таълим вазирлиги ҳузуридаги Олий таълимни 

ривожлантириш тадқиқотлари ва илғор технологияларни татбиқ этиш 

марказининг коррупцион ва бошқа турдаги ҳуқуқбузарликлар бўйича  

хабар бериш тартиби тўғрисида 

НИЗОМ 

 

Мазкур Низом Олий ва ўрта махсус таълим вазирлиги ҳузуридаги Олий 

таълимни ривожлантириш тадқиқотлари ва илғор технологияларни татбиқ 

этиш марказида (кейинги ўринларда-Марказ)да коррупцион ва бошқа қонун 

бузилишларига қарши курашиш маданияти даражасини ошириш, ҳар қандай 

ҳуқуқбузарликлар содир этишга қизиқтиришга бўлган уринишларни аниқлаш 

ва уларга шу ҳақида маълум бўлган фактлар ҳақида хабар бериш, ушбу 

хабарни рўйхатдан ўтказиш ва ундаги маълумотлар юзасидан хизмат 

текшируви ўтказиш тартибини белгилайди. 

 

I боб. Умумий қоидалар 

 

1. Мазкур Низом талаблари эгаллаб турган лавозими ва бажарадиган 

вазифа ва функцияларидан қатъи назар Марказ билан мехнат ва фуқаролик 

муносабатларида бўлган барча ходимларга нисбатан тадбиқ этилади. 

2. Марказ ходимлари коррупция ва бошқа турдаги ҳуқуқбузарликлар 

содир этилганлиги бўйича асосли ва ҳаққоний маълумот ва фактларга эга 

бўлсалар, шунингдек, улар бундай ҳуқуқбузарлик содир этилишига 

оғдирилсалар, бу ҳақида Марказ рахбарияти, Марказнинг масъул 

ходимларига бевосита оғзаки ёки ёзма равишда алоқа каналлари орқали 

хабар беришлари шарт. 

II боб. Коррупцион ва бошқа турдаги ҳуқуқбузарликлар  

тўғрисида ҳабар бериш тартиби 

3. Коррупцион ва бошқа турдаги ҳуқуқбузарликларга оид ҳабарлар 

қуйидаги масъуллар ва тузулмалар ҳамда алоқа каналлари орқали берилади: 

Марказ директори ва директор ўринбосарларига оғзаки ҳамда ёзма 

шаклда; 

Марказнинг 71 246-38-57, 71 207-03-41 телефон рақамлари ёки 

@anticoredu телеграм боти; 

Марказнинг расмий веб-сайтларида жойлаштирилган шакллар орқали ; 

Марказнинг электрон почта манзиллари орқали; 

тўғридан-тўғри ҳуқуқни муҳофаза қилиш органларига. 

4. Марказига юқорида кўрсатилган алоқа каналлари орқали келиб 

тушган барча хабарлар Ўзбекистон Республикаси қонун хужжатлари ва 

вазирликнинг, Марказнинг ички идоравий хужжатларига мувофиқ холисона 

ва ўз вақтида кўриб чиқилади. 

5. Умумий фойдаланишдаги ижтимоий тармоқларда берилган, аноним 

тарзида берилган, шунингдек ҳуқуқбузарлик содир этаётган шахс ҳақидаги 

маълумотлар аниқ кўрсатилмаган хабарлар ҳуқуқий аҳамиятга эга бўлмайди 



ва ушбу маълумотларга тегишли тартибда Марказнинг ички тартиб 

қоидалари асосида баҳо берилади. 

 V боб. Коррупцион ва бошқа турдаги ҳуқуқбузарликлар 

тўғрисидаги ҳабарга қўйилган талаблар  

6. Ҳуқуқбузарлик тўғрисида берилаётган ҳабарда қуйидаги 

маълумотлар акс эттирилиши шарт: 

хабар муаллифининг ФИШ, лавозими; 

шахснинг мурожаат қилиши учун унга маълум бўлган ҳолатларнинг 

тавсифи (сана, жой, вақт ва бошқа ҳолатлар); 

коррупцион ёки бошқа ҳуқуқбузарлик тури ва ушбу ҳуқуқбузарликни 

содир этган шахс тўғрисидаги аниқ маълумотлар;  

мурожаат қилинган сана; 

мурожаатчининг телефон рақами. 

7. Мурожаат этувчи ўз мурожаатига асос бўладиган бошқа 

хужжатларни ҳам қўшиб тақдим этиши мумкин. 

 

V боб. Коррупцион ва бошқа турдаги ҳуқуқбузарликлар 

тўғрисидаги ҳабарларни расмийлаштириш тартиби 

 

8. Коррупцион ва бошқа турдаги ҳуқуқбузарликлар ҳақидаги хабарлар 

коррупцион ва бошқа турдаги ҳуқуқбузарликларни қайд этиш дафтарида 

рўйхатга олинади. 

9. Хабарларни қайд этиш дафтари Макразнинг масъул бўлими 

ходимлари томонидан юритилади. 

10. Хабарларни қайд этиш дафтари варақларига номер қўйилиб 

Маркази директори томонидан имзоланади. 

11. Аризачи ёлғон хабар берганлик ҳамда тухмат қилганлик учун 

белгиланган тартибда жиноий ҳамда маъмурий жавобгарлик мавжудлиги 

ҳақида огоҳлантирилади. 

12. Электрон кўринишда берилган хабарлар ҳам юқоридаги тартибда 

ёзма ариза мазмуни ва шаклига қўйилган талабларга амал қилинган ҳолда 

тақдим этилади ва мазкур ариза юзасидан масъул ходимлар аризачи билан 

мурожаат қилинган кун боғланиб ёлғон хабар берганлик ҳамда тухмат 

қилганлик учун белгиланган тартибда жиноий ҳамда маъмурий жавобгарлик 

мавжудлиги ҳақида огоҳлантиради ҳамда дархол электрон кўринишдаги 

аризани хабарларни қайд этиш” дафтарига ушбу Низомнинг 1-иловасида 

белгиланган тартибда расмийлаштиради ва ариза қабул қилинганлиги 

тўғрисидаги маълумотни аризачига етказади. 

13. Хабарлардаги келтирилган маълумотларнинг махфийлиги 

кафолатланади. 

 

VII боб. Коррупцион ва бошқа турдаги ҳуқуқбузарликлар 

тўғрисидаги маълумотларни масъулларга етказиш ва  

хизмат текшируви ўтказиш тартиби ҳамда муддатлари 

 



14. Ҳуқуқбузарликлар тўғрисидаги хабарлар масъул ходимлар 

томонидан Маркази директорига зудлик билан маълум қилинади. 

15. Хабарлар тегишли тартибда кўриб чиқилганидан кейин натижасига 

кўра қуйидаги қарорлардан бири қабул қилинади: 

агар мазкур масала юзасидан аввал ҳам мурожаат келиб тушган бўлиб 

ушбу мурожаатдаги ҳолатлар ўз тасдиғини топмаган бўлса, аризани рад этиш 

тўғрисида; 

хабар юзасидан хизмат текшируви ўтказиш тўғрисида; 

хабарлардаги ҳуқуқбузарликлар ҳолатидан келиб чиқиб ҳуқуқни 

муҳофаза қилиш органларига тақдим этиш тўғрисида; 

16. Маркази директорининг топшириғига кўра хизмат текшируви 

ўтказилади. 

17. Хизмат текшируви натижаси ҳуқуқбузарлик содир этилганлиги 

факти аниқланганда раҳбарга икки иш куни ичида бу ҳақида хабар берилади. 

18. Хизмат текшируви амалга оширилиши жараёнида хизмат 

текширувини ўтказаётган ходимлар қуйидаги ҳуқуқларга эга: 

ҳуқуқбузарлик тўғрисида ҳабар берган, ходим, талаба, ўқувчи ва бошқа 

алоқадор шахслар билан суҳбат ўтказиш; 

ходим, талаба, ўқувчи ва бошқа алоқадор шахслар томонидан 

юборилган хабарлар юзасидан тақдим этилган маълумотларни ўрганиш улар 

юзасидан тушунтиришлар олиш ва бошқалар. 

19. Ариза  келиб тушган кундан эътиборан ўн беш кун ичида, қўшимча 

ўрганиш талаб этилганда бир ой муддатда кўриб чиқилади. 

20. Хизмат текшируви натижалари юзасидан ёзма хулоса тайёрланиб 

унда қуйидагилар кўрсатилади: 

тақдим этилган маълумотлар юзасидан ўрганиш натижалари; 

мурожаатни тасдиқловчи ёки рад этувчи асослар; 

мурожаат юзасидан кўрилган таъсир чоралари; 

мурожаат юзасидан аниқланган сабаб ва шароитлар юзасидан амалга 

ошириладиган аниқ чора-тадбирлар. 

21. Хабарларни  кўриб чиқиш натижалари бўйича аризачига жавоб хати 

юборилади. 

VI боб. Якунловчи қоидалар 

22. Мазкур Низомга қонунчиликда белгиланган тартибда ўзгартириш 

ва қўшимчалар киритилиши мумкин. 

 

 

Олий таълимни ривожлантириш 

тадқиқотлари ва илғор 

технологияларни татбиқ этиш 

марказининг коррупцион ва бошқа 

турдаги ҳуқуқбузарликлар бўйича 

хабардор қилиш тартиби тўғрисида 

Низомга илова 

 
 



 

КОРРУПЦИОН ВА БОШҚА ҲУҚУҚБУЗАРЛИКЛАР ТЎҒРИСИДАГИ  

ХАБАРЛАРНИ ҚАЙД ЭТИШ 

ДАФТАРИ 

